Supliches – Nöt de Pasca - Aaa
Signur Gejú Crist, en chësta Nöt Santa festejunse plëgns de ligrëza tüa ressoreziun.
La vita nöia de Pasca dess se destëne fora te döta la Dlijia y sura döt le monn 
che á debojëgn de salvëza, de pesc, de speranza, varijun y lominus. 
1) I sun nasciüs danü tl’ega dl bato y tl Spirit Sant. 
Dëidesse da se destaché da dötes les stritaries, ofenüdes, desfidënzes y tëmes 
y delibrëiesse da döt ci che nes impedësc da jí ite te tüa vita nöia sciöche fis y fies de Dî. (Chît)
Kyrie eleison – Christe eleison.
2) I un recordé che t'as salvé to popul fora dla stlavitú dl Egit y condüt tla liberté:
Insciö periunse por la jënt che vëgn sfrutada, che s'un sciampa da süa patria
y chir la liberté. (Chît) Kyrie eleison – Christe eleison.
3) Te nosta impotënza da mudé le dolur tl monn, te periunse en chësta Nöt Santa do la pesc 
por tan de popolaziuns söla tera y por i miliuns che patësc la meseria y la fan. (Chît)
Kyrie eleison – Christe eleison.
4) I ne savun nia coche le monn da indoman ciarará fora. 
I periun por chi jogn che vá passifs y desfidënc adincuntra al dagní
y i periun ince por chi jogn che vá ite tla vita cun idealism y la vöia da mudé le monn tl bëgn
y che oress fá sintí ressoreziun. (Chît)  Kyrie eleison – Christe eleison.
5) Nos ch’i un ciafé la löm de chësta Nöt Santa, periun ch’i deventunse instësc löm
tla scurité dl monn y testemoni de tüa ressoreziun. (Chît)
Kyrie eleison – Christe eleison.
6) I periun por i tomá tles ultimes veres y por i tröc morc te catastrofes y desgrazies;
condüji ite tl lominus de Pasca y lasci tó pert a tüa vita nöia. (Chît)
Kyrie eleison – Christe eleison.
Dî y Pere plëgn de misericordia, cheriëiesse danü tres to Spirit Sant, 
ch’i podunse ressorí fora de vigni nöt por na doman nöia. 
Do chësc te periunse por Gejú Crist, che é vi amesa nos.
Amen. 
